Примерные темы по развитию речи для проведения  итоговой аттестации 
по предметам региональной компетенции 
выпускников 9, 11-х классов в щадящем режиме

	9 класс
	11 класс



	1. Хальмг Танһч.
	1. Хальмг Танһч.

	2. Эңкр һазрм
	2. Элст-хотл балһсн.

	3. Цаһан сар.
	3. Энкр һазр-усн.

	4. Зулын одр.
	4. Хальмг улсин туужас.

	5. Мини дурта жилин цаг – хавр.
	5. Хальмг тег хаврт.

	6. Намрин цаг.
	6. Нертә жаңһрчнр.

	7. Мана школ.
	7. «Жаңһр” - эпос

	8. Мини тааста керг.
	8. Номтнр.

	9. Хальмг тег.
	9. Цаһан сарин авъясмуд.

	10. Үвл.
	10. Мини иньг.


Хальмг келн
9 класс

 1 – гч билет
I. Текстәр көдллһн.

  Алдр диилврин 65-гч җилин өөн. Дәәнә ветеранмудыг балһсна уульнцд үзх болһнд медҗ, таньҗ йовсн, хам-хоша бәәсн әмтн сангдна. Теднә негнь Петр Менклеевич Иванов Көтчнрә районд Һооҗур селәнд 1923 җилд төрсмн. Байн элгндән ялч болҗ йовсн угатя көвүн школд сурад, Абганеровск дундын школын 7 классин сурһуль төгсәв. Тер цагт Көтчнрә нутга Авһнра МТС деер трактористнрин курс секгдв. Эдл-ахуст элвгәр техник ирҗәх цаг билә, тегәд трактор залҗ чаддг медрлтә әмтн кергтә бәәсмн. Курст сурчах әмтнәс хамгин баһ настань Пүрвә болдмн. Дала цаг давсн уга, трактор залх зөв өгчәх цаасан авад, герүрн хәрҗ ирәд, күч-көлснә хаалһан эн эклв. 

  
 Болв энүнә күслинь төвкнүн җирһлин дән эвдв. Гитлеровцнрин өршәңгү, аврлт уга дәврлһн цуг әмтнә ни амрг җирһлиг тарав. Төрскән хортнас харсх цаг ирв.

    
Шиңкн арвн нәәм күрсн Ивана Пүрвә төрскн орн-нутган харсхар дәәнд мордв. Цергә сурһулян йовһн цергин әңгд эн эклв. Нег дәкҗ Пүрвәг штаб тал дуудулв.

   
«Дәәнә өмн трактористәр көдлҗәлт? Таниг сурһульд тәвхәр бәәнәвидн», - гиҗ капитан келв. «Ода дән болҗах цагла ямаран сурһуль бәәдви?» - гиҗ эн дотран санв. Тиигҗ Ивана Пүрвә Челябинск танков школын курсант болв.

   
 Старая Вилейка балһсна төлә болсн дәәнд эн орлцад, күнд шавла харһад, госпитальд тусв. Эмнлһнд бәәхләрн үүрмүдтән ик гидгәр зовдг билә. Өдр-сөөһинь тоолад, шулуһар эдгҗ, үүрмүдтән күрх гиҗ санҗ йовла. Пүрвә Менклеевич Белоруссь, Украинск, Прибалтик сулдхлһнд орлцҗ йовла. Немшнрин түрүн балһс Кенигсберг бүслврт авад, терүг дәврлҗ авлһнд орлцад, зөргтә салдс кесг ачлвр зүүлә. Данциг гидг балһснд эн дәәг төгсәв. Күләвр болҗасн Диилврин өдр ирв. Петр Менклеевич болхла, 1947 җилин лу сарин 28-д цергәс сулдад, Һооҗур селәндән ирв. 

1.1. Текст оньган өгч  умштн. 

1.2. Текстин һол учр-утхинь медүлҗәх нер өгтн.

1.3. Зура тогтатн.

II. Грамматическ даалһврмуд.

2.1. Зәңгд олн чинртә үг заатн: 

Шүлгин нерәдлһн дегтрин һарцд өггдҗәнә.

а) һарцд;

б) өггдҗәнә;

в) шүлгин. 

2.2. Нег һол мөчтә зәңгин чинр заатн:

Хальмг келән чидлән өгч өөдлүлхмн.

а) йилһгдсн нүр зәңг;

б) эс йилһгдсн нүр зәңг;

в) нүрго зәңг;

г) нүр зәңг.

2.3. Өггдсн зәңгд чинрәрн ирлцңгү причастн эргц немтн.

… дегтр соньн болҗ медгдв.

а) клуб бәрсн;

б) багшин умшч өгсн;

в) салькн үләсн.
2.4. Өңгрсн цагин причасть заатн:

а) җирһх;

б) байрлсн;

в) чиләдг.

III. «Хальмг лит»  гидг төрәр келвр тогтатн.

9 класс

 2 -– гч билет
I. Текстәр көдллһн.
Энүг бичкнд үүрмүдинь Павел Корчагин, Зоя Космодемьянская болн нань чигн героймудыг дурахар седдг болхла, күүкн эцкән дурахар седдг билә. «Эцкм ухата, тоолврта», -  гиҗ Ольга Михайловна Букреева келнә. 

Һуч һар җилин туршарт противочумн станцд көдлсн эк-эцк хойрнь – Михаил Михайлович болн Татьяна Егоровна Демьяновихн даңгин кеер экспедицд йовдмн. Тер учрар Оля күүкнь бичкнәсн хальмг теегт, эндр бәәдг аң-аһурснд дурта болҗ өсв. 

Школан төгсәһәд, Оля КГУ-д биологическ факультетд, цааранднь аспирантурт сурад, кандидатск цол харсв. 

Ольга Михайловна Букреева ода Хальмг Таңһчин аңһучлдг аһурсиг харлһна, бүртклһнә болн дигллһнә залврин ах охотовед. Көдлмшин үүләр эн даңгин командировкд, экспедицд йовна.

Күүкд күүнә хамгин дурта амрлһн – кеер йовад, йиртмҗлә хәрлцлһн. 

 Манц һолд ирхлә, энд усна көвәд бәәдг шовуд энүг соньмсулна. Чоһрад болхла - шовуд оңдан, кеергшән һархла - теегин аң-аһурсн, меклә - хорха өвәрц, ноһан чигн оңдан.
Хальмг теегт бәәдг гөрәсд күүкд күүнә седклиг йоста кевәр авлсмн. Эндр тонь хасгдад, ховр аңгд тоолгдҗах гөрәсд ода зуг Моңһлд, Казахстанд болн мана таңһчд бәәнә.

Эднә то хасгдсн учрар эн седкләрн зовна. Тооһинь икдүлх арһ хәәнә. Эн туст цуһар күчн-чидлән хамцулх зөвтә гиҗ эн тоолна. Теегт бәәдг аң-аһурсиг шинҗләд, Ольга Букреева дөч һар номин сулдл кеһәд, номин халхд чигн лавта тәвцән орулҗ йовна. 
1.1. Текст оньган өгч  умштн. 

1.2. Текстин һол учр-утхинь медүлҗәх нер өгтн.
1.3. Зура тогтатн.
II. Грамматическ даалһврмуд.

2.1. Буру бичгсдсн эгшгтә үг заатн:

а) яман;

б) йёр;

в) ялч. 

2.2. Цегмүдин ормд кергтә удан эгшгүд немҗ бичтн:

т…сн, …н, б…х.

а) оо;

б) әә;

в) аа.

2.3. Олн чинртә үг заатн:

а) самбр;

б) мөрн;

в) толһа.

2 4. Ниилүлгч деепричасть заатн:

а) малтҗ;

б) зүүһәд;

в) орчулла.

III. «Сиврин тууҗас» гидг төрәр келвр тогтатн. 

9 класс

 3 -– гч билет
I. Текстәр көдллһн.
   Һучдгч җилин эклц. Павел көвүн  арвн - арвн негтә цаг. Хальмг көвүдлә шаһа наадад, үүрләд, мал хәрүлҗ йовхларн, сәәхн хальмг кел дасҗ авсмн. Бичкндән дассн хальмг кел эн мартад уга. Хальмгар йир сәәнәр келнә. «Хальмг улсиг Сиврүр йовулсна ард күүнддг күн уга болад, невчк мартад бәәләв. Хальмгуд хәрү һазртан ирхлә, мартгдсн үгмүд тодлгдад бәәв», - гиҗ эн келнә.

Дәәнд мордад йовхларн, Павел румын кел дасҗ авла. Энүнә зе көвүнь школд бас хальмг кел дасҗана. «Хальмг Таңһчд хальмг улс дунд бәәхлә, хальмг кел медх кергтә. Сәәнәр дас гиҗ би терүнд даңгин келнәв», - гиҗ медәт келнә. Төрскн келнәс талдан кел меддг болхла – тертн күүнд олдсн зөөр. 

Павел Пиманович эврән хальмг келәр күүндхдән йир дурта. Нег дәкҗ автобусар йовҗ йовхлань, «баһчуд, бузр үг келәд бәәдмн биш», - гиҗ келсн медәтә орс күүһәр алң болсн баһчуд гемән сурад, тас тагчг болҗ одв.

1.1. Текст оньган өгч  умштн. 

1.2. Текстин һол учр-утхинь медүлҗәх нер өгтн.
1.3. Зура тогтатн.
II. Грамматическ даалһврмуд.

2.1. Сургч хүвтә үг заатн:

а) хәрү уга;

б) чиләлү;

в) машинь.

2.2. Нег һол мөчтә зәңгин чинр заатн:

Декабрь сарин хөрн нәәмн.

а) нерн зәңг;

б) эс йилһгдсн нүр зәңг;

в) нүрго зәңг;

г) йилһвр нүр зәңг

2.3. Түргн деепричасть заатн:

а) соңсн;

б) зәңгләд;

в) мартгдх.

2.4. Эн зәңг тогтацарн ямаран?

Келнә шарх эдгдго, малян шарх эдгддг.

а) давхр көтлвр зәңг;

б) холва уга давхр зәңг;

в) давхр зүүцл зәңг. 

III. «Эңкр һазрм» гидг төрәр келвр тогтатн.

9 класс

 4 -– гч билет
I. Текстәр көдллһн.
Зоя күүкн школан төгсәһәд, сурһульд йовхар седхлә, эк-эцкнь тәвхәр седсн уга. Тиигхд эднә өрк-бүл «Буратинский» селәнд бәәдг билә. Арвн хойр үрнә ууһнь Зоя билә. “Ямаран сурһуль? Чамаг яһҗ сурхмб? Совхозд саальчар көдләд, нег бичкн мөңг шиңгә», - гиһәд хөөт экнь күүкнд келв. Күүкн үгинь соңслго, эврән Элст орад, педучилищд сурдг болв. 

Хальмг бичәчнр ирәд, педучилищд сурчасн баһчудла даңгин харһлт кедг билә. Зоя күүкн «Далн хойр худл» чееҗәр келдг билә. Энүнә бичсн шүлгүднь чигн бичәчнрт таасгдад, нег дәкҗ Эрнҗәнә Константин күүкнд иигҗ келв: «Зоя, чамд Москва орад, литературин институтд сурһуль сурх кергтә. Бичәч болхч. Хаалһин мөңгинь өгнәв, йов».

Зоя гертән ирәд: «Намаг бичәч болхч. Москва орад сурһуль сур гиҗәнә», - гиһәд эк-эцкәсн уурлулад, доһлң нульмста ирсн болдг. Эк-эцкин седклиг чигн медҗ болҗана, дала үртә эднд Зояг Москва орулхд бас күнд чигн болх бәәсн.

Тиигәд күүкн төвкнҗәхлә, училищд тәвсн нааднд күүкиг артистнр үзәд: «Эн күүкиг ГИТИСд орулх кергтә. Эк-эцкәсн зөвшәл сурад ир», - гихләнь, эн хәрәд, саак уурлулад ирв. Тиигәд, эн педучилищан төгсәһәд багш болсмн.

Эн сәәхн хальмг келтә, дууч, биич, шогч күүкд күүг Ик Буурла района әмтн сәәнәр меднә. Зоя Мутаевна Гаряева һучн тавн җилин туршарт эклц классин багшар көдллә. Эн җилмүдин эргцд кедү көвүд-күүкдт бичг-тамһ дасхад, һараснь көтләд, җирһлин хаалһд орулсн болх эн. Багш күн тиим болх зөвтә гиҗ сангдна. 

1.1. Текст оньган өгч  умштн. 

1.2. Текстин һол учр-утхинь медүлҗәх нер өгтн.
1.3. Зура тогтатн.
II. Грамматическ даалһврмуд.

2.1. Алңтрулгч эгшгтә үг заатн:

а) бальчг;

б) үмсн;

в) шууган.

2.2. Темдглсн нареч ямаран чинртә?

Кезәнә хальмг улс Зуңһар гидг һазрт бәәдг бәәҗ.

а) кемҗә медүлгч;

б) орм заагч;

в)  цаг заагч.

2.3.Темдглсн хөөт үг ямаран чинртә? 

Көдлмшин төлә кесг күн зүткв.

а) учр медүлгч;

б) дүңцүл медүлгч;

в) то медүлгч.

2.4. Бурушагч хүвтә үг заатн:

а) йовдмн;

б) юмби?;

в) санлго.

III. «Зуни амрлһн» гидг төрәр келвр тогтатн.

9 класс

 5 -– гч билет
I. Текстәр көдллһн.
… 1943 җил хальмг улсиг ик-баһ уга Сиврүр, хортнла дәәлдҗ йовсн салдсмудыг болхла, фронтас буулһад, Широклагур йовулсиг эн нам медсн уга. Тиигхд энүг командирнь үзх зовлңгас гетлгсмн, терүгинь Пүрвә хөөннь ирҗ медв. Ю-күүһинь цәәлһл уга: «Ямаран келн күмбч? – гиһәд чамас сурхла, - хасгв», - гиҗ кел гиһәд заксмн. 


«Ода юн болҗ одв?» - гиһәд Пүрвә эндән ик гидгәр зовдг билә. Удлго гертән күрхүв гиҗ эн бийән төвкнүлдмн. 1947 җилин лу сарин 28-д цергәс сулдад, Ивана Пүрвә Һооҗур селәндән ирв. Ирн гихлә, нег чигн хальмг уга. Медәтә орс залу хальмг улсин һашута тууҗиг энүнд келҗ өгв. 

Салдсин чееҗин дүүргҗ йовсн байр агчмин зуур тарад уга болҗ одв. Түрүн авгтан менрәд, нам юн болсинь эн сәәнәр медҗ чадв. Хортнд бийән эс өгсн салдс ормасн көндрҗ чадлго, кесгтән тагчг суув. Болв арһ уга, цааҗла харһсн экән салдс хәәһәд һарв.

Элстд ирәд, эндәсн Аһш, Москва балһсд дамҗад, Новосибирскд ирнә. Бүкл сарин туршарт спецкомедантурар дамҗулад, хәәһәд йовҗ ээҗән олҗ авв.

Нег асхн долан часин алднд Новосибирск областин Чистозерн района Орловк селәнүр цергә хувцта күн йовһар ирнә. Дигтә Ивана Мацгин герт тер салдс орҗ ирв. Эк көвүн хойрин байриг келәд керг уга.

Эндр Шатта селәнд Ивана Пүрвән үрн-саднь, олн ачнр-зеенрнь бәәнә. Зуг санхнь, Ивана Пүрвәлә әдл наста кедү баахн көвүд дәәнд мордад, үзгдх, күләсн әрүн, үнтә тоотан булагдв. Юңгад гихлә аврлт уга дән эднә хөвтә, сән-сәәхн җирһлд харшлж, өсх кедү җирһлин өдринь күцәлго чилв. Кесгнь түрүн дурна нуувчинь секҗ  чадсн уга. Мана жирһлин, әмдрлин төлә насн-җирһлән өгв. 

1.1. Текст оньган өгч  умштн. 

1.2. Текстин һол учр-утхинь медүлҗәх нер өгтн.
1.3. Зура тогтатн.
II. Грамматическ даалһврмуд.

2.1. Темдглсн наречин чинр заатн:

Теегт ноһан көкрҗәнә. 

а) орм заагч;

б) цаг заагч;

в) дүңцүлгч нареч.

2.2 Чинрәрн өөрхн үгмүд заатн:

а) хар – цаһан;

б) дегтр – самбр;

в) бүлән – дулан.

2.3. Нег һол мөчтә зәңгин чинр заатн:

      Шавтсн чонын мөрәр зөвәр удан йовгдад оркв.

а) нерн зәңг;

б) эс йилһгч зәңг;

в) нүрго зәңг;

г) йилһгч зәңг.

2.4. Тулгч деепричасть заатн:

а) одла;

б) чиләтл;

в) умшад.

III.  «Мана школ» гидг төрәр келвр тогтатн.
9 класс

 6 - – гч билет
I. Текстәр көдллһн.

Деерәс теңгрин заясн билгтә күн чилшго хөвтә күн гиҗ саннав, тер юңгад гихлә теңгрин заясн билгәс даву хәәртә юмн һазр деер уга. Очр Ёзурович Манджиев тиим улсин негнь. Энүнә дуулсн ду соңсхла чееҗ өрггдәд, байрар дүүрнә. Тедү дүңгә байрта-бахмҗта. Эс дуулдг күүнә бийнь дахад дуулхар седнә, сәәхн айстнь тавшад биилх чигн дурн күрнә. Домбрин айсла дунь нииләд, нег цагт теегәр цальград, нег цагт теңгрт күрәд, седклиг дүүргсн байр кемҗән уга болҗ медгднә. 
Бичкн цагтан эн күүнә дууг пластинкд соңсдг биләв. Цаг давад, пластинк геедрәд, дуучин нерн чигн мартгдад бәәҗ. Зуг хойр-һурвн җил хооран нег үүрм «Әәт майор», «Аакин күүкн Котуш», «Матша Санҗ», «Буханкин Бадм» гидг дуд аудиокассетд бичәд белглхлә, соңссн улс цуһар: «Альдас аввч? Иим дуд бичсн аудиокассет юңгад эс хулдгдна?», - гиһәд ардм орла.

Одахн болхла дууч Вячеслав Убушиевла хальмг дуудын тускар күүндхлә, эн дуд дуулҗ йовсн Очр Ёзурович Манджиев эрүл-менд, нанла хам-хоша бәәнә, хая нег дууч тал одад, кесгтән күүндәд, дуулад чигн һарч ирнәв гив. Хальмг улс Сиврәс ирснә дару энүнә дуулсн дуд сүрә өгәд, байр урһадг бәәснь маһд уга. Иим билгтә дууч юңгад мартгдсн болхв гиһәд алң болад, тер дарунь одад энүнлә харһх арһ олув. 

Очр Ёзурович ода ачнртаһан Элстд Кировин нертә уульнцд бәәнә. Бийнь эн Баһ Дөрвдә күн. Баһ Бухса селәнә советин Чолун Гер гидг хотнд төрсн болдг. Манджиевихнә көвүд йир билгтә дууч болдмн. Улусин комсомолын сегләтр йовсн Очр Ёзуровичин ахнь Кару бас дууч болдмн. Асхн хотна күүкд-көвүд хурад нәр һарһхла, эднә дуулсн дун деер һарад бәәдмн. 1939 җил болсн олимпиадт эн дуулад, бииләд, лауреатын цол зүүсн билә. 1940 җил Москва орад билг-эрдмән һарһх бәәсмн, зуг болзгинь хооран сааһад, тиигҗәтл дән экләд йовсн уга. Дууч, биич баахн көвүд һартан зер-зев авад, Төрскн һазр-усан һалзурҗах хортнас харсх зөвтә болв.   

1.1. Текст оньган өгч  умштн. 

1.2. Текстин һол учр-утхинь медүлҗәх нер өгтн.
1.3. Зура тогтатн.
II. Грамматическ даалһврмуд.

2.1. Цегмүдин ормд кергтә удан эгшг немҗ бичтн:
б…лә, к…р, д…р.

а) ее;
б) әә;
в) оо.
2.2. Хувагч тоолгч нер заатн:

а) арвн дөрвәд;

б) миңһдгч;

в)  негхн.

2.3. Өңгрсн цагин причасть заатн:

а) җирһх;

б) байрлсн;

в) чиләдг.

2.4. Эн зәңг тогтацарн ямаран?
Хальмг Таңһч республикд хүврчәнә гисн соньн зәңг селән селәнүр делсв. 
а) давхр зүүцл зәңг;

б) давхр көтлвр зәңг;

в) холва уга давхр зәңг.

III.  Билгин көдлмш

Төр: «Җаңһрчнр» гидг төрәр келвр тогтатн.
9 класс

 7 -– гч билет
I. Текстәр көдллһн.
Эднә хотна залус, баахн көвүд, бу даахарн цуһар дәәнд мордла. Очр Ёзуровичиг дөчн негдгч җилин чилгчәр мордулад, баһ командн составин полковой школд сурһульд йовулв. Тиигәд баахн көвүн цергә сурһуль дасад, хортнла бәәр бәрлдв. Сталинградск бәрлдәнд, Курск дуга харслһнд, Прохоровк селәнә өөр болсн тууҗд орсн ик бәрлдәнд эн орлцсмн. 
Дәәнә цагиг тодлхарн медәтә күн иигҗ келнә: «Танков бәрлдән гисн күчтә сүртә болдмн. Техникин күрҗңнсн әәһәс, халданас һазр чичрәд, теңгр-һазр хойр негдсн болҗ медгддг билә. Эргндән һазр шатад, утанд кииһән авдг арһ тасрдмн. Тиим болв чигн хортыг алдх зөв уга биләвидн». 
Дәәнә цагиг тодлхла, әмнәсн хаһцсн олн үүрмүднь уханднь орна. Очр Ёзурович дәәнд хойр дәкҗ шавтла. Хойрдгч саамдан Харьков балһсна өөр күнд шав авв. Тер бийнь хөвтә бәәҗв гинә. Дәәнәс эрүл-менд ирсм учрта гиҗ саннав гиһәд эн нег тууҗ нанд келҗ өгв.
Нег дәкҗ эднә батальон Курск балһсна өөр йовсмн. Эднлә харһсн обозд хальмгин дүрстә залу йовсиг ик холас Очр Ёзурович үзв. Хойр һаран намчлад тер мөргҗәсиг үзчкәд, лавта хальмг билтә гиһәд өөрдәд мендлв. Эн хойр кесгтән күүндв. Кесг цагас нааран хальмг улсиг үзәд уга салдс хальмгарн күүндәд уудьвран һарһв. – «Зуг тер Төвдин хальмгв гиҗ келсн болҗ нанд медгдв. Юңгад Төвдин болҗахинь би медсн угав. Гелң күн бәәҗ. Дәәнд орлцҗ йовх мадн хотта-хооолта йовлавидн, тиигәд маднд олдх гиһәд, дорвадм бәәсн хотан цугинь терүнд өгүв. Салх цаг өөрдв. Тер хавтхасн арвн тавна деншг һарһад, деернь «М» үзг зурад нанд белглв. «Күзүндән зү, эс гиҗ өрчдән бәрәд хадһл, энчн чамаг үкләс аврх; дәәнәс эрүл-менд бууҗ ирхләрн эн деншгиг бурхнаннь өөр хадһл», - гиҗ келлә. Ик сүртә бәрлдәнәс әмд һарлав. Хойрдад авсн шавм йир күнд билә, тер бийнь әмд үлдүв. Тер бу нанд өгсн гелң кен гидг күн бәәсн болхв гиһәд эндр өдр күртл саннав», - гиҗ медәт келнә.

1.1. Текст оньган өгч  умштн. 

1.2. Текстин һол учр-утхинь медүлҗәх нер өгтн.
1.3. Зура тогтатн.
II. Грамматическ даалһврмуд.
2.1. Темдглсн нареч ямаран чинртә? 

Өцклдүр йир дулан өдр билә.

а) орм заагч нареч;

б) кемҗә медулгч;

в)  цаг медүлгч нареч.

2.2. Цегмүдин ормд кергтә, удан эгшг немҗ бичтн:
б…х, т…лх, …мтхә.

а) аа;
б) әә;
в) үү.
2.3. Хуучн үг темдглтн:
а) суулһ;
б) усн;
в) уньн.
2.4. Эн зәңг тогтацарн ямаран?

Кедү күн өвс хадна, кедү күн мал хәләнә, тәрәнд көдлнә.

а) холва уга давхр зәңг;

б) давхр көтлвр зәңг;

в) давхр зүүцл зәңг.

III.  Билгин көдлмш

Төр: «Хальмг Таңһчин сүүр» гидг төрәр келвр тогтатн.

9 класс

8 -– гч билет
I. Текстәр көдллһн.
Манҗин Очр күнд шав авад, Кемеровск областьд госпитальд кесгтән эмнүлснә хөөн нег медсестра дахулад энүг гер талнь йовулв. Камышино гидг һазрт ирн эн базр орв. Тер юңгад гихлә нааран хальмгуд даңгин мах авч ирәд хулддг билә. Тиигәд хойр тайган түшәд, эврәксән хәәһәд йовҗ йовхла харһсн нег майор: «Хальмгудыг Сиврүр нүүлһчклә. Хальмг Таңһч уга кегдлә»  гисн һашута зәңг келв. Майорин келснд эн итксн уга. «Тиим юмн бәәх билү», - гиһәд итклго, Сталинградт күрәд, Сталинградск цергә округин прокурор Соловьевиг хәәһәд одв. Майорин келсн лавта үнн болҗ һарв. Бийән әрвллго зөрмгәр дәәлдҗ йовсн салдс үүмәд, яахан, ю келхән олсн уга. Юуни төлә мадн цусан асхҗ йовсмб? – гисн нег сурвр амр-дая өглго зовав. Болв тер аврлт уга цагла эн сурврт хәрүһинь эн олҗ чадсн уга. 

“Хойрдгч Сталинградын военкомин үүлиг Дженгуров гиһәд нег хальмг даана, терүнд од. Цугинь чамд цәәлһәд келх”,- гиҗ Соловьев энүнд келв. Дженгуровла харһхла, поездт суулһад, Әәдрхнә военкоматур энүг йовулв. Тиигәрән ирхлә, энүг түүрмд суулһв. Сар арвн йисн хонгтан Очр Ёзурович түүрмд суув. Фронтас бууҗ ирсн, тууврас үлдсн әмтиг хураһад, поездд суулһад Сивр авад һарв. 130 күн энүнлә хамдан йовла. Актюбинскд Очр Ёзурович поездас бууһад, теҗәлин төлә бүсән хулдхар седҗ йовад үлдв. Тиигәд эн хөөннь Казахстанд туссмн. Кесгтән муулян эдләд йовсн салдсин шавнь эдглго зовав. Зуг көдлх кергтә билә. Очр Ёзурович заһсна комбинатд кадрмудын әңг һарддг болв. Һазртан иртлән тенд көдлв. 

Ниднәһә «Санлын поезд» Казахстан орхла медәт бас тиигәрн йовад ирв. Заһсна комбинат чигн, Аральск теңгс чигн уга гиҗ эн келнә. Хамдан көдлҗ йовсн үүрмүднь чигн харһсн уга. Болв тер һазра улс медәтиг күндләд, хасг улсин сәәхн бүшмүд, махла өмскв. Тер белгнь медәтд баһ насинь, цааҗллһнд давулсн җилмүдиг тодлулна.

Тиигхд байр зовлң хойр дегц йовдг билә. Зуг күнд көдлмшин зовлң, киитн, үзсн түрү мартгдад, әмтн хоорндан ниитә, ах-дүүһинәр бәәснь тодлгдна. Тенд Очр Ёзурович өрк-бүлтә болад һазртан ирлә.   

1.1. Текст оньган өгч  умштн. 

1.2. Текстин һол учр-утхинь медүлҗәх нер өгтн.
1.3. Зура тогтатн.
II. Грамматическ даалһврмуд.

2.1. Алңтрулгч эгшгтә үг заатн:

а) бүшмүд; 
б) дор;
в) саах. 
2.2. Цегмүдин ормд кергтә удан эгшгүд немҗ бичтн:
н…лх, т…рх, к…тн.

а) аа;

б) ии;
в) үү.
2.3. Теҗг үг заатн:
а) чолун зүркн;
б) чолун гер;
в) чолун ова.
2.4. Темдглсн нареч ямаран чинртә?
Сөөнә һазр бүркәд, чиигтә цасн орад хонҗ.

а) цаг заагч;
б) уршг нареч;
в)  орм заагч.
III. Билгин көдлмш
Төр: «Нертә шатрч» гидг келвр тогтатн.
9 класс

9 -– гч билет
I. Текстәр көдллһн.
Хальмг улс Сиврәс ирсн җилмүд - өргмҗтә җилмүд билә, дигтә тер җилмүдт Манҗин Очр ончта сәәхн дууһан дуулх, олнд байр-бахмҗ белглх күцл өмнән тәвсмн. «Тоңһрг әдл биләв», - гиҗ баһ-дүүвр насан медәт тодлна. Ода эн найн тавта болв чигн шулун-шудрмг. Урдк кевәрн гертән мал бәрнә. «Терүнәс дала теҗәл авхшв, тер бийнь дассн юмн болҗ өгхш. Мал бәрдгән уурхла, хаша-хаац көдәрсн болҗ медгдх. Ода болхла гертәс һарн бийәр така, һалун шуугад одна», - гиҗ эн келнә.
«Матуша Санҗ», «Буханкин Бадм» гидг дуд дуулхлань юн улсин тускар һарһсн дун болхв гиһәд деерәс даалһвр өгәд, журналистиг райодар йовулсмн. Матша Санҗ Баһ Хурла күн бәәҗ, Буханкин Бадм болхла - Хальмг Базрас. Эдн ямаран чигн буру эс һарһсн улс, тегәд эднә тускар дуулҗ болна гиһәд, зөвшәл өгсмн. Буханкин Бадмла хөөннь Очр Ёзурович нег харһна. Нег дәкҗ энүг Улан герүр ирхлә тенд Буханкин Бадм авальтаһан йовҗ. Манҗин Очр дуулҗ өгхлә, Буханкин Бадм һучн арслңга улан цаас белгләд: «Байрта бәәнәв. Цааранднь чигн дуулҗ йовтн», - гиҗ йөрәсмн. 

«Алд сүүлтә алг», авһднь нерәдсн «Үрүҗүр» гидг ут ду баһдан дуулхдан эн йир дурта билә. Ода чигн хая нег ут дууг өргәд дуулснь соңсгдна.

Очр Ёзурович зург цокачар, хөөннь селәнә эдл-ахун министерствд кадрмудын әңгин ах инспекторар кесгтән көдлв. Тенд көдлҗәхләнь звукозаписин Цугсоюзн Герәс ирәд, энүнәс долан-нәәмн ду пластинкд бичҗ авсмн. Әрәсән сойлын министерствас ирәд, алтн саңд бичҗ авчанавидн гиһәд арвн һурвн дууһинь бичҗ авла. Тиигәд билгтә дуучин дуулсн дун Әрәсән алтн саңд орсмн. Хальмг радио терүг ода юңгад әмтнд эс соңсхна? Нег аудиокассет һарһхла, йир сән болхмн билә гиҗ сангдна.  

1.1. Текст оньган өгч  умштн. 

1.2. Текстин һол учр-утхинь медүлҗәх нер өгтн.
1.3. Зура тогтатн.
II. Грамматическ даалһврмуд.

2.1. Юмна темдг медүлгч чинрлгч нер заатн:

а) һашун;
б) хар;
в) зузан.
2.2. Үндсн тоолгч нер заатн:

а) сай;
б) тавулн;
в) тәвдгч.
2.3. Заагч орч нер заатн:

а) тедү;
б) цуг;
в) чини.
2.4. Эн зәңг тогтацарн ямаран?
Кен теңгрин од авч ирнә, терүнд хан отхн күүкән нег тулм алттаһар өгх болна.
а) давхр көтлвр зәңг;

б) давхр зүүцл зәңг;

в) холва уга давхр зәңг.

III.  Билгин көдлмш

Төр: «Гражданск дәәнә баатрмуд» гидг төрәр келвр тогтатн.
9 класс

10 -– гч билет
I. Текстәр көдллһн.
1946 җил Егориновихнә бүлд көвүн төрхд эдн Ханты-Мансийск келн-улсин округд бәәдг билә. «Биитн кузницд төрләв», - гиҗ Александр Бадминович келнә. «Юңгад кузницд төрсмт?» - гихлә, - «Хамгин дулан һазр болад», - гиһәд инәнә. Егориновихнә бүл өнр-өсклң болдмн. Эдн тавн көвүтә болн дөрвн күүктә билә. «Юрты» гидг заһсна артельд эцкнь көдлдг билә. Нег дәкҗ эцкнь ик көвүндән тульск гарма авч ирв. Дүнь бас гарма татхар кедү өөрнь эргсн бийнь Семен ахнь, өгдмн биш, бийнь татҗаһад авдрт дүрчкдмн. 
Кемр бәргдхләрн ахасн цокулхан медсн бийнь җилвнь давад, бичкн Саша гетҗәһәд, күн уга цагт авдрас гармаһинь авад, ө-шуһу моднд одад гарма татдг дасдмн. Тиигәд бәәҗ эн дасад авчкв, болв күүнд медүлдг арһ уга.

Тиигхд әмтн хоорндан йир ниитә билә: кедү түрү бәәсн бийнь асхн болһн хальмгуд оларн хурад, нәр-наадан һарһдг билә, эднә селәнд бәәсн хальмгуд бас негнәннь герт хурад, дууһан дуулад, бииләд, уудьвран һарһдг билә. Магнитофон гиҗ уга, тегәд гарма татдг Семенд  амр уга болдмн.

Нег дәкҗ Семениг зөвәр цуцрсинь үзчкәд, өөрнь җилвнь күрәд эргҗәсн тавта Саша ахасн гарма татх зөвшәл сурхла, муурад бәәсн Семен гармаһан өгв. Герин тал дунд сандл тәвәд, бичкн көвүг суулһҗана. «Не, ода эн яһна?» - гиһәд кен негнь санҗаснь маһд уга. Мана күн айслулад татхла, эн кезәнь дасад авчксмб гиһәд цуһар алң болцхасмн. Тер цагас авн бичкн Саша даңгин нәәрт гарма татдг болв. Ахасн бултад, ө-шуһу модн заагт дассн эрдм – насн-җирһлин эрдм болҗ гиҗ тиигхд күн сансн уга билә.

Эн заяни билг көвүдтнь экәснь күртсн болх гиҗ сангдна. Юңгад гихлә экнь саратовск гарма татдг билә. 

1.1. Текст оньган өгч  умштн. 

1.2. Текстин һол учр-утхинь медүлҗәх нер өгтн.
1.3. Зура тогтатн.
II. Грамматическ даалһврмуд.

2.1. Эн зәңг тогтацарн ямаран?
Сурһулин экн – җирһл, залхуһин экн – зовлң. 

а) давхр зүүцл зәңг;

б) давхр көтлвр зәңг;

в) холва уга давхр зәңг;

 2.2. Темдглсн нареч ямаран чинртә?

Мини гер өөрхнд бәәнә. 

а) орм заагч;

б) дүңцүл нареч;

в) уршг нареч.

2.3.Темдглсн хөөт үг ямаран чинртә? 

Хаша дотр мал дүүрң. 

а) то медүлгч хөөт үг;

б) орм медүлгч хөөт үг; 

в) цаг медүлгч хөөт үг.

2.4. Бурушагч хүв заатн:

а) бичә;

б) кемби;

в) аавмдн. 

III.  Билгин көдлмш

Төр: «Төрскән Харсгч Алдр дәәнә баатрмуд. Диилврин өдр» гидг келвр тогтатн. 
9 класс

11 -– гч билет
I. Текстәр көдллһн.

 Төрскн гисн – хамгин эңкр үг.  Күн болһнд төрскн гер бәәнә.  Тер гертән күн болһн аав, ээҗән күндлнә, эк, эцкән тевчнә, ахнр, дүүнрләһән ээлтә бәәдг дасна.  Төрсн герин эрк алхад һархла, цань төрскн селәнд, балһснд, районд, таңһч бәәнә.  Таңһчдан күн талдан улсла таньлдад, өөрхн үр, сән нәәҗ, итклтә иньг болна.

Гериннь үүд секәд һархла, кен чигн күүнә хамгин әрүн, хамгин эңкр Төрскн эклнә Олн келн-әмтиг Төрскн нег өрк-бүлд тохраһад, тедниг ах-дү кеҗ иньглүләд, күн болһнд кишг, хөв, җирһл заяна. Тер төләд бидн Төрскән – мана эңкр ээҗ гиҗ нерәднәвидн.

Мана ээҗ – Төрскн-өнр, өргн болсн деерән байн зөөртә. Төрскнә тер зөөрин эзн – олн-әмтн.

Олн-әмтн гисн – ээҗ – Төрскнә хәәртә, чинртә, чидлтә үрн мөн.

Манд тиим ээҗ – Төрскн бәәсн учрар, бидн икәр байрлнавидн, байснавидн. Эңкр Төрскн – мана түшг, шивә, күчн. Тиигхлә бидн Төрскндән улм дурта, итклтә, туста болх зөвтәвидн. Төрскнә болн мана әмн, җирһл, кишг негн. Мана ээҗ – Төрскнәс талдан хәәртә, килмҗтә юмн нарта делкә деер нань уга.

Төрскн – гертәс авн эклнә, гер – Төрскн бәәсәр байрар, инәдәр, зөөрәр, дүркрнә. Тер учрас Төрскнә күн – мөңк гиҗ хальмг улс келнә.

1.1. Текст оньган өгч  умштн. 

1.2. Һол учр-утхинь медүлҗәх текстин нер заатн.

1.3. Текстд сурһмҗин чинринь медүлҗәх зәңг заатн.

II. Грамматическ даалһврмуд.

2.1. Алңтрулгч эгшгтә үг заатн:

а) шуд үг;

б) сәәхн бүшмүд;

в) байрта йовдл.

2.2: Темдглсн нареч ямаран чинртә?

Худгин өөгүр алг керәс арһул цуглурв.

а) то заагч;

б) цаг заагч;

в) үүлдврин уршг. 

2.3. Хасгч тоолгч нер заатн:

а) саахиннь өмн;

б) тавн күн;

в) негхинь авв.

2.4. Өггдсн зәңгд чинрәрн ирлцңгү причастн эргц немтн.

… цаг өөрдҗ йовна.

а) Зерлг аңгуд меклсн …;

б) кен сурһулян сәәнәр дасдг …;

в) сурһулин шин җил эклх
III. Билгин көдлмш

Төр: «Цаһан Сарин  авъясмуд тана өрк-бүлд».
9 класс

12 -– гч билет
I. Текстәр көдллһн.

 Һазрин өр дотр нефть, чолун нүүрсн, төмр нүүрсн, тосхлтд кергтә материалмуд, үнтә чолуд, усн болн нань чигн зөөр бәәнә.  Эн зөөриг шинҗлҗ, олҗ авдг улс геологуд. 
 Һазрин өриг уудлҗ, кергтә шинҗлт кедг улс чаңһ-чиирг, зөргтә, седсән күцәҗ чаддг болх зөвтә. Эдн кеер хонх, кесг километрт йовһар чигн йовх, урсхлта һол чигн һатлх, күнд аца үүрчкәд уулын чагчмар чигн давшх керг харһна. 
Урдк цагт һазрин зөөриг күрзәр малтҗ хәәдг бәәсмн. Ода һазрин гүүнд күрч хәәлһнд нәрн прибормуд дөң болна. Эндрк геолог улс самолёт, юунд чигн торл уга гүүдг күчтә машид, вертолёт олзлна. Геолог күн гүн номта болх зөвтә. Тер цагт әмтнд кергтә зөөр альд, кедү ик зөөр бәәхинь, яһҗ терүг һарһҗ авхинь медҗ болна. Һазрин зөөр шинҗлҗ-хәәлһнә көдлмш 1700 җил Пётр I-ин цагт эклҗ кегдсмн. Мана Әрәсән һазрин өрд ик зөөр бәәнә. Эн зөөр мана орн-нутгин цаарандк делгрлтд ик тәвцнь мөн. 
1.1. Текст оньган өгч  умштн. 

1.2. Текстин һол учр-утхинь медүлҗәх нер өгтн.
1.3. Текстд сурһмҗин чинринь медүлҗәх зәңг заатн.

II. Грамматическ даалһврмуд.

2.1. Алңтрулгч хадврта үг заатн:

а) бичг;

б) чик хәрү;

в) сән.

2.2. Нег һол мөчтә зәңгин чинр заатн:

Һашута йовдлын тускар эн дуунд дуулгдна. 

а) эс йилһгдсн зәңг;

б) нүрго зәңг;

в) нерн зәңг;

г) йилһгдсн зәңг.

2.3. Темдглсн нареч ямаран чинртә?

Нег хотн энд бәәнә.

а) орм заагч;

б) дүңцүлгч нареч;

в) уршг нареч.

2.4. Ямаран баг үгмүд синонимическ ряд тогтана?

а) күкл, шалу, сахл;

б) күцәмҗ, аш, ашлвр;

в) җивр, далваг, чееҗ.

III. Билгин көдлмш

Төр: «Зул – нас авдг өдр». Келвр тогтатн.
9 класс

  13 -– гч билет
I. Текстәр көдллһн.

Зөрмг үүлдвр гисн – орн-нутгиннь төлә, олн-әмтнәннь төлә кегдсн баатр үүлдвр. Дәәнә цагт эврә зөрмг үүлдврәрн эврә бийән әәмшглә харһулдг болвчн, талдан улсиг әм аврлһн мөн. 
Төрскән харсгч Алдр дәәнә җилмүдт орн-нутган харсад әмән өгсн дәәчнрт бидн бумблвс тосхвидн. Эн бумблвсин сүүрт җил болһн, май сарин 9-д, Диилврин өдрлә, цецгәс тәвнәвидн. 
Баатр-зөрмг үүлдвр дән уга, төвкнүн цагт, өдр-бүрин эгл үүлдврт чигн үүлдҗ болна. Ямаран болвчн зөрмг үүлдвриг баатрлгч үүлдвр гиҗ нерәдҗ болшго. Үлгүрнь, светофорин улан герл бәәтл, уульнц һатлад гүүсн «зөрмг» күн – Герой биш. Делкәд түрүн болҗ космосур ниссн Ю.А. Гагарин – Советск Союзин Герой. Дәәнд баатр-зөрмг үүлдвр үүлдсн улс мана орн-нутгт Советск Союзин (Әрәсән) күч-көлснә Герой нерд зүүҗ, орн-нутгин орденмүдәр ачлгдна. 

1.1. Текст оньган өгч  умштн. 

1.2. Текстин һол учр-утхинь медүлҗәх нер өгтн.
1.3. Текстд сурһмҗин чинринь медүлҗәх зәңг заатн.

II. Грамматическ даалһврмуд.

2.1. Тодрха биш эгшгтә үг заатн:

а) нөкд;

б) дулан;

в) керә.

2.2. Темдглсн нареч ямаран чинртә?

 Һазр сөөднь царцна, өдртнь хагсна.

а) уршг нареч;

б) цаг заагч нареч;

в) орм заагч нареч.

2.3. Нег һол мөчтә зәңгин чинр заатн:

Нааран су, һаран ас, бичә һунд, намаг иртл күлә. 

а) йилһвр нүр зәңг;

б) нерн зәңг;

в) эс йилһгдсн нүр зәңг.

г) нүрго зәңг.

2.4. Өггдсн зәңгд чинрәрн ирлцңгү причастн эргц немтн.

… нульмсан эмгн арһул арчад сууна.

а) дунд школ чиләсн; 

б) хойр хар нүднәснь һарсн;

в) толһан ташуд бәәсн.

III. Билгин көдлмш

Төр: «Хаврин тег ». Келвр тогтатн
9 класс

14 - – гч билет
I. Текстәр көдллһн.

Му авъяс, му дасмҗ үзүлҗәх олн үлгүрмүд тодлҗ болхмн. Зәрм иим авъясмуд ик әәмшгтә чигн болна. Үлгүрнь, тәмкд орсн көвүн бийәсн дү көвүдт тәмк татдгиг дасххар седнә. Насарн ах тиим көвүдиг дураһад дүүнрнь бас тәмкд орна. Тәмкин хорн күүнд гем өгхиг меддг болвчн, тедн тәмкән хайҗ чадхш. Тәмкәс күүнә зүркнд, оошкд, бөөрт, күүнә нань чигн мөчмүдт күнд гем ирнә. Тәмк баһ наста улст сурһуль сурхд, нүднә харанд ик хорлтта. Иим хорлтта тәмкиг яһад татдв? Эн сурврт хәрү дала. 
Негдвәр, зәрмнь бийсән «ик улст» тоолҗаснь эн. Наадкснь, тәмкд  орҗ одчкад, амрар терүһән хайҗ чадхш. Тәмк эс татдг улст бас гем ирнә, - гиҗ кесгнь тоолна. Болв тәмк татдг, әрк уудг улс кесг холванд икәр һарутна. Әрк ууҗ, тәмк татҗ болшго болхла, эдниг делгүрт яһад хулдна гисн сурвр һарна. Эннь бас учрта: кемр эдниг эс хулдхла, әркд, тәмкд орад, му авъяс дассн улс ю – бис юмар әрк, тәмк кеһәд, теднән ууһад, татад, бийәсн ик әәмшглә харһулна, әмнәсн чигн хаһцна, күнд гем бийсдән авна.  

1.1. Текст оньган өгч  умштн. 

1.2. Текстин һол учр-утхинь медүлҗәх нер өгтн.
1.3. Текстд сурһмҗин чинринь медүлҗәх зәңг заатн.

II. Грамматическ даалһврмуд.

2.1. Ямаран үгмүдин багд буру бичгдсн үг бәәнә:

а) соя, йор, девәлә;

б) евәл, яман, йөрәл;

в) җил, йёсн, йисн.

2.2. Өггдсн зәңгд чинрәрн ирлцңгү причастн эргц немтн.

… цуг нарт делкә меднә.

а) Көвүнә школас ирдг … ;

б) Гертәс авад һарсн… ;

в) Тана хөөтк сәәхн иргчитн …

2.3. Темдглсн нареч ямаран чинртә?

Үкрмүд кеер идҗ йовла, хөд һаза зогсҗала.

а) цаг заагч;

б) орм заагч;

в) дүңцүлгч нареч.

2.4. Теҗг чинртә үг заатн: 

а) өргн тег;

б) алтн чееҗ;

в) алтн билцг.

III. Билгин көдлмш.

Төр: «Күч-көлснә баатрмуд. Селәнә эдл-аху».

9 класс

 15 -– гч билет
I. Текстәр көдллһн.

Һазр деер, энүг төгәләд, кесг зун километрт аһар бәәнә. Аһар уга болхла, һазр деер әмтә юмн бәәшго: күн, мал, шовун , хорха-хот чигн бәәшго, урһмл чигн урһшго. Һазриг иигҗ төгәлҗ, эргүлҗ бәәх аһар номтнр атмосфера гиҗ нерәднә. 
Аһар оньдинд көндрәд бәәдмн. Дулан аһар деегшән орггднә, энүнә орминь киитн аһар эзлнә. Аһариг бидн үзхшвидн. Кемр аһар генткн уга болҗ одхла, усн болн нань чигн шиңгн тоот юмс буслх, нарна толь цуг әмтә тоотыг шатах билә. Күн хот идлго 30-35 хонгт, усн угаһар долан хонгт бәәҗ чадхмн. Аһар угаһар 5 минутд чигн бәәҗ чадшго. Күн, наадк цуг әмтә юмн, әмд бәәхин төлә, аһар  киилх зөвтә. Аһар – кесг олн газас тогтна. Энүнә ханьд кислород, азот, аргон, углекислый газ болн нань чигн газмуд орна. Эднә тускар тадн бас школд даснат. Аһар эврә чивхтә болдмн. 
Үлгүрнь, нег литра шилд бәәх аһар нег граммас үлү талан чивхтә болна. Аһар тиим гиигн болвчн, мана цогциг һазр деер бәәх тоотыг цуг халхаснь шахҗ дарна. Кемр нег бүтү сав дотрас цуг аһаринь татад авчкхла, тер сав доран наалдҗ одх. 
Һазр деер бәәҗ, кергтә аһар киилхд урһмл ик туста. Аһарт бәәсн тоормиг урһмл бийдән наалдулна, углекислый газ бийдән ивтрүлнә, күүнд, малд кергтә кислород бийәсн һарһна. 

1.1. Текст оньган өгч  умштн. 

1.2. Текстин һол учр-утхинь медүлҗәх нер өгтн.
1.3. Текстд сурһмҗин чинринь медүлҗәх зәңг заатн.

II. Грамматическ даалһврмуд.

2.1. Ямаран үгмүдин багд буру бичгдсн үг бәәнә:

а) богшурһа, махн, сала;

б) дегтр, йёста, иньг;

в) уул, келн, цаасн.

2.2. Темдглсн нареч ямаран чинртә? 

Орс кел сәәнәр меддг хальмг күн кергтә болҗана.

а) орм заагч;

б) уршг нареч;

в) цаг нареч.

2.3. Эн үгмүд ямаран багд орна:

бадарч, харач, тулм, бортх, уут?

а) шин үгмүд;

б) талын келнәс орсн үгмүд;

в) хуучрсн үгмүд.

2.4. Нег һол мөчтә зәңгин чинр заатн: 

Генткн намаг заратрулна.

а) эс йилһгдсн нүр зәңг;

б) нерн зәңг;

в) нүрго зәңг;

г) йилгдсн нүр зәңг.

III. Билгин көдлмш

Төр: «Үвлин цаг».

9 класс

 16 -– гч билет
I. Текстәр көдллһн.

Әәдрхн балһс орснаннь тускар нанд келхднь: «Валентина Бадминовна, Та юмнас әәлго иигәд йовад йовнат», - гихләм, «Би буйнта керг күцәҗ йовналм, намаг деерәс теңгр хәләҗ йовхгов», - гиҗ келсн болдг.

Журналист күн даңгин командировкд йовна, мана көдлмш тиим. Ямр нег селәнд одхларн, мадн Валентина Бадминовнла харһнавидн. Маши хәәхш, йовдсн көлгнд сууһад йовҗ одна. Селән һазрар бәәдг билгтә баһчудыг хәәһәд йовна. 

Нег дәкҗ Көтчнрт бәәдг багш, көгҗмч Замба Кушовин өрк-бүлин тускар статья бичхәр одлав. Эднә күүкд Валентина Бадминовнаг ээҗ гиҗ нерәднә. Ээҗтәһән һарудт көдлдгин, ду дуулад суухларн, зәрмдән өр цәәлһдгиннь тускар эдн келв.

  Валентина Ильцаранова бийнь болхла иигҗ келнә: «Дорас билгтә баһчуд өсчәхнь намаг йир байрлулна. Билгтә баһчудын тускар соңсхларн эднлә таньлдад, дууһинь соңсад, сүв-селвгән өгнәв. Тер юңгад гихлә үүдәлтин хаалһд орҗах баһчудт мана дөң кергтә, эднд урмд өгх кергтә.

Кесг цагас нааран Замба Кушовиг, Анатолий Мацаковиг меднәв. Көтчнр селәнд Николай Лиджиев гиһәд билгтә көвүн бәәнә. Нег нааран ирн гихнь Николай көдлмш уга бәәҗ. Района һардврт келәд көвүнд көдлмш олхднь нөкд болв. Баһ Дөрвдт Володя Овадыков бәәнә, инженерәр көдлнә. Ду бичдг билгтә. Одахн мадн Ханата селәнд нерәдәд, «Сәәхлә» гидг ду бичвидн. Билгтә баһчудла харһад күүндхлә, эднә үүдәсн ду соңсхла, насн мартгдад, седкл байрар дүүрәд, дуулх, үүдәх дурн күрнә. Баһчудтан келхәр седләв: «Ээҗ-ааван күндләд, келсинь чееҗләд йовтн, тер цагт мана тег цецгәрәд, таңһчин нерн туурх». 

1.1. Текст оньган өгч  умштн. 

1.2. Текстин һол учр-утхинь медүлҗәх нер өгтн.

1.3. Зура тогтатн.

II. Грамматическ даалһврмуд.

2.1. Алңтрулгч эгшгтә үг заатн:

а) үвл;

б) сар;

в) чигән.

2.2. Цегмүдин ормд кергтә удан эгшгүд немҗ бичтн:

…ср, т…лх, ш…глх.

а) оо;

б) аа;

в) уу.

2.3. Темдглсн нареч ямаран чинртә?

Ямаранчн көдлмшән сәәнәр, күцц кех кергтә.

а) орм заагч нареч;

б) цаг заагч нареч;

в) уршг заагч нареч.

2.4. Зәңгд олн чинртә үг  заатн.

Мөрнә толһад долан төөлгтә ногт үлднә.

а) долан; 

б) толһа;

в) үлднә.

III. Билгин көдлмш.

Төр: «Нертә номтнрин тускар».
 9 класс

 17 -– гч билет
I. Текстәр көдллһн.

Валентина Ильцаранован репертуарт орс, хальмг, моңһл, нань чигн олн келн улсин дун бәәнә.  Зуг хамгин дурта дунь – «Ээҗин дун». 

– Ээҗәс даву эңкр күн һазр деер уга.  Ээҗин альхна дулаг насндан күн мартшго.  Ээҗмдн үвлин ут сөөд кедү соньн тууль келҗ өгсн болх.  Ээҗән эргәд, ээҗин килмҗд өсләвидн.  «Ээҗин дууг» дуулх болһнд ээҗдән дуулсн болҗ медгднә.  Ээҗ маань умшад, эркән эргүләд суухнь бичкндк цагмдн даңгин тодлгдна.  Эрк эргүлсн күүнәс әдс авсн күн хөвтә болдг гиҗ келдг, тегәд хөвтә болхар ээҗиннь өөр суунавидн. 

 Дууна тууҗ болхла иим.  «Өнчн көвүнә дун» гиҗ нерәдгддг гейүртә дун билә.  Һазр-һазрар эн дун оңданар, эврәһәрн дуулгдна.  
Хальмг улс Сиврәс шиңкән ирсн, седклин шав бүрлдәд уга цаг.  Уйдснь, гейүрснь болх, ээҗ күүнд частр өргәд дуулх кергтә гиһәд, Валентина Ильцаранова дууг хүврүләд, Сусен Аксена «Теегин үрн» гидг поэмәс нег бадг авв.  «Ээҗин дун» гидг дун тиигҗ үүдсмн. Эн дун олн җилмүдин туршарт дуулгдҗ йовна. Олн-әмтнд тааста. Дун һарһсн үрнлә әдл, тедү дүңгә эңкр. «Экин частр» гидг дун бас бәәнә. Үгинь Бадмин Борис, айсинь Эрднин Андрей бичсмн.  

1.1. Текст оньган өгч  умштн. 

1.2. Текстин һол учр-утхинь медүлҗәх нер өгтн.

1.3.. Сурһмҗин чинринь медүлҗәх зәңг заатн.

II. Грамматическ даалһврмуд.
2.1. Алңтрулгч эгшгтә үг заатн:

а) цаһан;

б) хувцн;

в) үүдн.

2.2. Цегмүдин ормд кергтә удан эгшгүд немҗ бичтн.

…х,  с…хн, б…дл.

а) аа;

б) әә;

в) өө.

2.3. Фразеологизм олтн:

а) туһлан хәәх;

б) муулян эдләд;

в) хәәлх цасн.

2.4.  Нүр орч нер заатн:

а) би;

б) тедн;

в) та.

III. Билгин көдлмш

Төр: «Хальмг университет».

 9 класс

 18 -– гч билет
I. Текстәр көдллһн.

 1943 җил хальмг улсиг «улсин хортн» гиһәд төрскн һазраснь авад һархд эн деерән нег ахта зурһата көвүн билә.  Эднә муулин хөвәр экнь тууврин өмн уснд чивҗ одла.  Буута салдсмуд эдниг эцктәһинь тууһад төмр хаалһин станцд авч ирсиг эн сәәнәр тодлна.  Ахнь Дорҗ энүнәс әрвжго ах, арвн негтә билә. 

 Улан Хоолын төмр станцд тиигхд цуһар үүмлдҗәх цаг.  Эн үүмәнд хойр көвүн эцкән геев.  Тиигәд хол хаалһд эдн хоюрн йовла.  Ода санхнь, эн хойр кенд кергтә бәәсмб?  Тиигәд хәләвр уга йовсн Павел киитн вагонд хойр көлән көргәв. Хойр көлнь хавдрлад, көвүн теңкән уга зовв. Тегәд Омскд күрн бийәр энүг поездас буулһад, «түргн дөңгәр» больницд авч ирв. Дорҗ болхла, поездас бууһад, дүүһәсн салшгоһар машинә ардас гүүв. 

Эднә селәнә улсиг цааранднь авад йовҗ одв. Поездас үлдсн Дорҗ болхла, хәәһә-хәәһә йовҗ, дүүһән больницд олҗ авв. «Мини хойр көлим тәәрчксн, өлг-эд мел цусн. Терүг үзсн Дорҗ өөрм ууляд суусинь ода күртл сәәхн тодлнав», - гиһәд Павел Евгеньевич келнә. Хойр көлән тәәрүлсн деерән больницд эн безг гемәр гемтв, дәкәд болхла нег күүкд күн халун цә авч йовад деернь асхад, көвүг шатав. «Зовхин зовлң бәәсн болҗана», - гиһәд тер цагиг Павел Евеньевич тодлна. 

Зуг нег дәкҗ Дорҗ дүүдән зоолһхар больницд ирхлә, дүүһинь өнчн бичкдүдин герүр авад йовҗ одсн болв. Иигәд ах-дү хойр салад, насни дуусн нег-негән хәәһәд йовсмн. «Тавхн җилд оратув. Дорҗ сәәһән хәәһәд тавн җил болҗ, ма хойр харһҗ чадсн угавидн», - гиһәд дүнь һундрхна. Һанцхн ахан геенә гидг зовхин зовлң болҗ тоолгдна. 

1.1. Текст оньган өгч  умштн. 

1.2. Текстин һол учр-утхинь медүлҗәх нер өгтн.

1.3. Зура тогтатн.

II. Грамматическ даалһврмуд.

2.1. Алңтрулгч хадврта үг заатн:

а) сө;

б) садта;

в) наадн.

2.2. Буруһар бичгдсн үг заатн:

а) сәәхн;

б) зогссн;

в) тааскдсн.

 2.3. Эн зәңг тогтацарн ямаран?

Кен икәр болн сәәнәр көдлнә, тер икәр олна.

а) давхр көтлвр зәңг;

б) давхр зүүцл зәңг;

в) холва уга зәңг. 

2.4. Темдглсн наречин чинр заатн:

Чи хаалһин зокал сәәнәр медх зөвтәч.

а) цаг заагч;

б) уршг нареч;

в) орм заагч.

III.  Билгин көдлмш

Төр: «Хальмг улсин авъяс».

9 класс

 19 - – гч билет
I. Текстәр көдллһн.

1920 җил.  Олн әмтн «улан» - «цаһан» хойрт әңгрәд, шин хуучн хойрин хоорнд догшн ноолдан болҗах басл күчр, эрчмтә цаг билә. Тер әәмшгтә дәәлдәни һалд хальмг теегт шиңкхн тогтҗ йовх Советин йосиг татҗ йовх хальмг хотд олн билә.  Олн әмтн советин йоснд, шин җирһл делгрхд иткәд, әмән әрвлл уга дөңгән күргҗ йовла. 

 Хү салькнд нисҗәх шарлҗн мет кесг зәңг, ик зунь эс болх худл, өгҗәтә зәңг тарад, әмтнә седкл үүмүләд бәәнә.  Тер цагт Делдүнә Очр гидг эгл хальмгин өрк-бүл Үлдчн деер бәәршлҗәлә.  Угатя күн басл хөвән олдг саам учрв гиҗ Очр иткдг билә. 

 Нег дәкҗ Сарпуль талас дала бандитнр аашна гисн зәңг соңсчкад, мөрән тохад, Улан Эргд бәәх хальмгудт зәңг өгхәр Очр һарна.  Хөөннь энүг зәңг өгдг гиһәд бандитнр хаһад алчкна.

Гергнь болхла, күнд үлднә. Хавр болад Цаһан күүкн һарв. Төрәд уга бәәҗ өнчрсн эн нилхд кедү зовлң, му үзгдх гиҗ кен тааҗ медлә. Цаһан күүкн долан насндан күрхлә, генткн гемин уршгар экнь өңгрҗ одв. Хаврин нарни толянд урһҗ йовх цецгә мет өсҗ йовсн, эцкнь өңгрсн бийнь өнчнән эс медсн күүкн экән өңгрхлә өнчрнә гидгәр өнчрв. Делдүнә Эрднь – авһнь Амулң эмг эк хойрнь Цаһаниг асрв. 

1.1. Текст оньган өгч  умштн. 

1.2. Текстин һол учр-утхинь медүлҗәх нер өгтн.

1.3. Зура тогтатн.

II. Грамматическ даалһврмуд.

2.1. Темдглсн наречин чинр заатн:

Газетиг дарунь машинд барлх кергтә

а) цаг заагч;

б) уршг нареч;

в) орм нареч.

2.2. Алңтрулгч хадврта үг заатн:

а) сурвр;

б) мәәлх; 

в) цуг.

2.3. Эн зәңг тогтацарн ямаран?

Түрүн наадыг залу шүүв, хойрдгчинь нойн бийнь шүүв.

а) давхр зүүцл зәңг;

б) давхр көтлвр зәңг;

в) холва уга давхр зәңг.

2.4. Теҗг чинртә үг заатн:

а) цаһан цасн;

б) хар санан;

в) бичкн көвүн.

III. Билгин көдлмш

Төр: «Намрин йиртмҗ».

9  класс

 20 - – гч билет
I. Текстәр көдллһн.

 Нег дәкҗ Цаһан ачнр-зеенртән альм-кедм авслч гиһәд базр орад һарна.  Нарта тиим өдр билә.  Базр ордг тагт һатлхар йовҗ йовад, генткн өмннь нег күн йовхиг үзнә.  Агчмин зуур нүднь харңһурад, мөн, бишв гиһәд күцәд ирхлә, дигтә Оомга Дорҗла харһад бәәснь тер. 

 Хойр уул харһдго, хойр күн кезә чигн харһдг - гиһәд кезәнә келчксн үлгүр бәәдг. “ Э, чи, кишва ноха, одачн әмдвчи?   Чамаг ода күртл яһад һазр дааһад бәәнә?  Не, ода нанд яһад намаг суулһсан келҗ ас”, - гиһәд Цаһан энүг тагт деер мөшкнә. 

 “Чи нанла даңгин керлдәд бәәдг биләч”, - гиҗ эн хәрү өгв. 

Хар көлсән асхад олсн теҗәлән некҗ көвүһән асрлго, харһнад үкхмн билү?  Не, би чамла керлдсн чигн болг. Тер авһнрим юн гиһәд суулһвч, кишвә домбр? Тавн кү суулһад, бийдән ик гидг килнц авсан медҗәнч? – гихлә Дорҗд келдг үг уга. Тиигәд эн хойр түлклдәд тагт деер зогсчахла, үдин хотан уухар йовҗ йовсн Цаһана көвүн күргн хойр ирв. 

“Хәлә, эн көвүг. Намаг суулһхд энчн һурван эклсн көвүн билә. Көөркиг өнчрүләд үлдәхләрн сананчн зовсн угай? Намаг тамин йоралас һаршго, көвүм үкх гиҗ хар санҗ чирәһәрн үзлцх цаг ирх, ямаран нүдәр эдниг хәләхв гиҗ санхмн билә», - гиһәд кесг җилдән чееҗдән хадһлҗ йовсан Цаһан энүнд келв. Түлклдә йовҗ «Элст» гиичлүрин өөр күрч ирв. Нег моднас атхад авчкад Дорҗ ормасн көндрҗәхш. Автобус күләҗәсн медәтнр: «Ой, энүнәс ода ирҗ юуһан авнч, килнцнь бийәрнь һарх, үксн цагтан үкч йовг, тәвчк, кесн гем эзән темцдг», - гилдв. 

Зуг акад юмн, килнц, өршәңгү уга йовдл һарһад йовсн улс күүкдән һарһад, амрад-җирһәд йовна, юмнас сүрдхш. Бурхн эднә гемиг үздго болхв? Эк-эцкин килнц долан үй күртлән тәвдмн биш гинә, эднә үрднь килнцд һарһсн биш, хар саната бийсәрнь һархла яһдв.  

1.1. Текст оньган өгч  умштн. 

1.2. Һол учр-утхинь медүлҗәх текстин нер ухалҗ бичтн.
1.3. Зура тогтатн
II. Грамматическ даалһврмуд.

2.1. Алңтрулгч хадврта үг заатн:

а) чиигтә;

б) авад;

в) арһул.

2.2. Нас медүлгч тоолгч нер заатн:

а) тавхн;

б) дөрвн;

в) тәвтә.

2.3. Заагч тоолгч нер заатн:

а) кенчн;

б) энд;

в) цуг.

2.4. Эн зәңг тогтацарн ямаран?

Дордын орнас догшн шар маңһс аашна гиҗ, хаанд тер келүлҗ.

а) давхр көтлвр зәңг;

б) давхр зүүцл зәңг;

в) холва уга давхр зәңг. 

III. Билгин көдлмш

Төр: «Мини сул цаг. Баһчуд болн өдгә цагин көгҗм». 

9-дгч класст хальмг келнә шүүврин даалһврмуд 

(өршәңгү җурм) (щадящий режим)
1 – вариант

I. Текст айслулҗ умшад, нер өгтн. 

Уста һазр ик байн урһц өгнә. Тәрәчиг эн кезәд чигн һундахш, йиртмҗин бәәдл ямаран болв чигн сән урһц эрк биш өгнә.

Өргн Иҗлин усн Сарпинск дора һазрар орҗ ирв. Услгдҗах һазртнь тутрһ, эрднь-иш, багц, шикрин свёкл, люцерн тәргднә. Тутрһ уснд болн дуланд дурта урһмл. Тиим таал Шорвин теегин эдл-ахуст бәәнә. Тутрһ тәрлһнә түрүн дамшлтын ашнь мадниг байрлулла. Үлгүрнь, Сарпинск дора һазрт бәәх «Восход» гидг совхоз дала тутрһ авла. Услврин һазрт тәрсн шикрин свёклас, темснәс, эрднь-ишәс болн нань чигн культурмудас бас сән урһц авгдв. Җил ирвәс эн хамг урһмл тәрлһнә һазрин аһу икдәд йовхмн. 

I. 1. Эн үгмүд олзлад, зәңгс тогтатн: 

        дулан; урһц; совхоз.

II. Грамматическ даалһврмуд.

II.1. Удан эгшгтә үгмүд заатн:

        сө; аашна; сәәхн; беелә; дун.

II.2. Эн зәңгд келлһнә хүвс заатн:

       Спорт күүг чаңһ-чиирг кенә. 

II.3. Зәңгиг мөчмүдәрнь йилһтн:

       Уста һазр ик байн урһц өгнә. 

III. Дора өггдсн үгмүд олзлад, ахр келвр тогтатн:

      балһсн; сәәхн; байрта; гиичнр; олн әмтн.

9-дгч класст хальмг келнә шүүврин даалһврмуд 

(өршәңгү җурм). (щадящий режим)
2 – вариант

I.  Текст айслулҗ умшад, нер өгтн. 

     1941 җил немшнр эклсн дәәнд Басан Бадьминович түрүн өдрәснь авн орн-нутган харсч ноолдв. Городовиков Басанын нерн Советск Союзин Главнокомандующин закврмудт кесг дәкҗ умшгдсн болдг. 

     Басан Бадьминович – сән медрлтә, дадмг генерал бәәсмн. Салдсмуд болн офицермүд Басан Бадьминовичиг теңкән угаһар таасдг билә. Эврәннь медрлән, сурһмҗан салдсмудт болн офицермүдт ончта сәәнәр өгч йовла. Басан Бадьминович мана орн-нутгин орденмүдәр болн медальмудар ачлгдв. Төрскән харсгч Алдр дәәнд сән керг-үүл күцәснднь Советск Союзин Герой нер зүүлһсмн.  

I. 1. Эн үгмүд олзлад, зәңгс тогтатн: 

       зөргтә; орн-нутг, ачлгдв.

II. Грамматическ даалһврмуд.

II.1. Удан эгшгтә үгмүд заатн:

       бу; цоохр; мал; бәәнә; көөх.

II.2. Эн зәңгд келлһнә хүвс заатн:

       Генткн салькн эргәд одна.

II.3. Зәңгиг мөчмүдәрнь йилһтн:

       Салдсмуд болн офицермүд Басан Бадьминовичиг теңкән угаһар таасдг билә.

III. Дора өггдсн үгмүд олзлад, ахр келвр тогтатн:

       үр; сән заңта; дөңгән күргнә; хамдан; билгтә.

9-дгч класст хальмг келнә шүүврин даалһврмуд 

(өршәңгү җурм). (щадящий режим)
 3 – вариант

I.  Текст айслулҗ умшад, нер өгтн. 

     Зуни өрүн өрлә цунцг халун болна. Төгәлңдән өвсн халһрад бәәнә. Камб шарлҗна үнр хамрт таангрна. Өрүн өрлә салькн сержңннә. Богшурһас җиргҗ торлна. Зуни цагт мал эрт һарч идшлнә. Удан боллго нарн өөдләд одна. Нарн һарлһнла гилтә, сөөднь унсн өвснә чиг дарунь хагсна. Нарн өөдлм дутман халун улм икдәд ирнә. Шилтәд хәләхлә, теңгр көвәһәрн харлсн болад одна. Һал үдин алднд халун улм догшдад одна.

      Генткн салькн эргәд одна. Энд-тендәс тасрха хар үүлд бархлзҗ һарч ирәд, нег-негнләрн негдәд одцхана. Һал цәкләд, оһтрһу ду һарад, хур суулһар асхҗаснла әдләр экләд орна. 

I. 1. Эн үгмүд олзлад, зәңгс тогтатн: 

       халун; салькн; теңгр.

II. Грамматическ даалһврмуд.

II.1. Эн үгмүдәс удан эгшгтә үгмүд заатн: 

        байр; кеер; хөөн; сән; нарн.

II.2. Эн зәңгд келлһнә хүвс заатн:

        Хаврт тег көк ноһаһар бүркгднә.

II.3. Зәңгиг мөчмүдәрнь йилһтн:

        Би бас эн һашута җилмүдиг мартшгов.

III. Дора өггдсн үгмүд олзлад, ахр келвр тогтатн:

      сул цаг; дегтрмүд; дегтрин саң; зургуд цокх.

9-дгч класст хальмг келнә шүүврин даалһврмуд 

(өршәңгү җурм). (щадящий режим)
4 – вариант

I.  Текст айслулҗ умшад, нер өгтн. 

    Кесгтән күләсн хур зунд орхла, ямаран сәәхн! Хурин хөөн нарн һарна. Һарсн нарн дегд хурц. Тегәд чигн «хурин хөөтк нарн халун, худлын хөөтк ичр хату» гиж келгддг. 

    Хурин хөөн аһар цевр. Һазрин урһмл сергәд өссн болад одна. Нарн суухдан өөрдәд ирхлә, халун номһрад, ора болад ирнә. Нарна сүүр улаһад, сууһад одна. Удан боллго одд һарцхана. Теегт цадсн малмуд мөөрлдәд, хотдар орҗ ирцхәнә. Малан сааһад, ахулад ирхлә, сө болна. Цадсн малмуд инцгллдәд, кевәсән кевәд кевтцхәнә. 

I. 1. Эн үгмүд олзлад, зәңгс тогтатн: 

       хур; цевр аһар; малмуд.

II. Грамматическ даалһврмуд.

II.1. Эн үгмүдәс удан эгшгтә үгмүд заатн:

       толян; нарн; хәәлх; цаасн; кө.

II.2. Эн зәңгд келлһнә хүвс заатн:

       Мана өрк-бүл хальмг көгҗмд дурта.

II.3. Зәңгиг мөчмүдәрнь йилһтн:

       Би сул цагтан кинод оддув.

III. Дора өггдсн үгмүд олзлад, ахр келвр тогтатн:

      өрк-бүл; ик герт; ни-негн; хамдан.

9-дгч класст хальмг келнә шүүврин даалһврмуд 

(өршәңгү җурм) (щадящий режим)
5 – вариант

I.  Текст айслулҗ умшад, нер өгтн. 

     Үвл хаврт орман өгхәр седхш. Нарни толяна күчәр цасн урсч хәәләд, дорагшан сууһад бәәнә. Цасиг ишкәд оркхла, күүнә көлин ормд дүүрәд усн һарч ирнә. Нарн суух цаг өөрдәд, ора болад ирхлә, нарн тусдг герин ора талас һооҗсн усна көрсн дусалмуд унҗлдна. Маңһдуртнь нарн деегшләд, герлнь сәәнәр халулад ирхлә, унҗҗасн дусалмуд цуһар цувлдад унҗ одна. 

      Нарн суув-угай гисн кевтә үвл эврәннь кергән күцәһәд һарна: зөвәр киитн болад, өдртнь хәәлсн уснас хурсн цандг шутхтнад көрнә.

      Үвлин сармудт хашад бәәдг малмуд ода цуһар кеер идшлнә. Эрт көгтә хөд экләд хурһлна. Цасн хәәләд, харлҗ одсн һазрмудар ноһан экләд көкрнә. 

I. 1. Эн үгмүд олзлад, зәңгс тогтатн: 

       үвл; цасн; һазр.

II. Грамматическ даалһврмуд.

II.1. Удан эгшгтә үгмүд заатн:

       нөр; керә; мәәлх; буух; санан.

II.2. Эн зәңгд келлһнә хүвс заатн:

       Хаврт хальмг тег йир сәәхн болна, олн дууһар дүүргнә.

II.3. Зәңгиг мөчмүдәрнь йилһтн:

       Күүнә җирһлд дегтр ик орм эзлнә.

III. Дора өггдсн үгмүд олзлад, ахр келвр тогтатн:

      төрскн һазр; эңкр; күн болһн; нертә улс.

9-дгч класст хальмг келнә шүүврин даалһврмуд 

(өршәңгү җурм). (щадящий режим)
6 – вариант

I.  Текст айслулҗ умшад, нер өгтн. 

     Хаврт көкрәд урһсн ноһан зуни сармудын эргцд шарлад, өңгән гееһәд, шим-шүүснь хавринәс баһрад ирнә. 

    Мана хальмг теегт зуни сармудт ик көдлмш кегднә. Теегт ик өвсн урһна. Эн өвсиг селәнәхн хадад овалҗ авна. Царң, хотхр, сала, һолын ташуһар скирд өвсд дала болҗ одна. Цаглань шимтә көк өвс хадҗ авлһн – малын хот белдлһн. Зуни сармудт малын күмс белдлһн – эркн керг болҗ тоолгдна.

   Урһсн тәрән-темсн зуни сард хурагдна. Эн цагла мана өргн у теегәр тәрә хурадг комбайн, буудя зөөдг машидин ә ниргәд бәәнә. Цаглань тәрәһән хураҗ авад, орн-нутгтан орулҗ өгнә.

    Тәрә хуралһна көдлмшт бичкдүд, сурһульчнр ик дөң болна. 

I. 1. Эн үгмүд олзлад, зәңгс тогтатн: 

        хавр; тег; тәрән.

II. Грамматическ даалһврмуд.

II.1. Эн үгмүдәс удан эгшгтә үгмүд заатн:

       бий; күүкн; әмтн; геех; өвсн.

II.2. Эн зәңгд келлһнә хүвс заатн:

       Ноһан шавшад урһна, цецгүд олн зүсн өңгәр цецглнә.

II.3. Зәңгиг мөчмүдәрнь йилһтн:

       Медәтә улс цә уухларн, йөрәл тәвнә.

III. Дора өггдсн үгмүд олзлад, ахр келвр тогтатн:

      кичәл; хальмг келн; медрлтә багш; йир дуртав; зүткнәв.

9-дгч класст хальмг келнә шүүврин даалһврмуд 

(өршәңгү җурм) (щадящий режим)
 7 – вариант

I.  Текст айслулҗ умшад, нер өгтн. 

     Кезәнә бәәҗ. Ө-шуһу моднд нег мис бәәҗ. Мис өрүһәр босна. Нүүрән уһаһад, бийән арчҗ дуусв. Мис модн заагур һарад йовна. Эн йовҗ йовад, хулһнын нүк олв. Мис хулһн һарч ирхинь гетәд кевтв. 

     Хулһн серәд, орчлңгин бәәдл хәләхәр нүкнәсн һарв. Нүкнә амнд суусн мис үзн, хулһн хәрү гүүһәд орҗ одв. Әәчксн хулһн зовад, нүкндән кевтнә. Хулһныг алдчксн мис энүг нүкнәснь меклҗ һарһхар тоолв. Мис ноха кевтә хуцв. Мис нохаһас әәһәд әрлҗ одсн гиҗ, хулһн санв. Хулһн нүкнәс гүүһәд һарад ирв. Мис хулһныг бәрәд авв.

I. 1. Эн үгмүд олзлад, зәңгс тогтатн: 

      ө-шуһу модн; ноха; нүкн.

II. Грамматическ даалһврмуд.

II.1. Удан эгшгтә үгмүд заатн:

       гүн; бәәхтә; дуулх; зара; чидл.

II.2. Эн зәңгд келлһнә хүвс заатн:

       Буйнта зурхдан дурта, зурлһна школд орна.

II.3. Зәңгиг мөчмүдәрнь йилһтн:

        Күн болһн газет, седкүл умшна.

III. Дора өггдсн үгмүд олзлад, ахр келвр тогтатн:

      ээҗ; һольшг; өлгҗ өгнә; меднә; белг өгнә. 

9-дгч класст хальмг келнә шүүврин даалһврмуд 

(өршәңгү җурм) (щадящий режим)
.

8 – вариант

I.  Текст айслулҗ умшад, нер өгтн. 

     Мини наһц ээҗ-аавм селәнд бәәнә. Нег өдр эк-эцкм намаг тедн тал күргв. Төрснәсн авн Элстд бәәһә күүнд селәнд одхла, зөвәр өвәрц. Үлгүрнь, ээҗ-аавм өрүн зурһан часин алднд босад, үкрән сааһад, хөөдән тууҗ һарһад, хаша-хаацан цеврләд, һахастан хот өгчкәд, тегәд гертән орҗ ирнә. Балһснд, нег үлү олн давхрта герт, тиим йовдл үзҗ болшго. Аавм далн тавта, тер бийнь шулун-шудрмг, чаңһ-чиирг цогцта. Энүнә келсәр, өрүн эрт босад, көдлмш кеһәд бәәхлә, күүнә эрүл-менд даңгин бат болх. 

     Селән һазрт цугтан гилтә хальмг келәрн хоорндан күүнднә. Би чигн төрскн келәрн невчк күүнддг дасув. Цевр аһар, өргн, кемҗән уга тег, йиртмҗ мини седкл йосндан авлв. Зуни амрлһндан би седклдән тааста шин үүрмүдтә болув. 

I. 1. Эн үгмүд олзлад, зәңгс тогтатн: 

       үкр; гермүд; көдлмш.

II. Грамматическ даалһврмуд.

II.1. Удан эгшгтә үгмүд заатн:

        келн; саах; ээҗ; гем; амрлһн.

II.2. Эн зәңгд келлһнә хүвс заатн:

       Садын модд көк хамтхасар хучгдна.

II.3. Зәңгиг мөчмүдәрнь йилһтн:

        Сән өдрлә би аав-ээҗдән оддув.

III. Дора өггдсн үгмүд олзлад, ахр келвр тогтатн:

       хальмг цә; өвкнр; халун; йөрәл; авъяс. 

9-дгч класст хальмг келнә шүүврин даалһврмуд 

(өршәңгү җурм). (щадящий режим)
9 – вариант

I.  Текст айслулҗ умшад, нер өгтн. 

      Салькн нарн суух үзгәсн зөвәр чаңһар үләв. Хаврин теңгрт көвкр бор үүлн салькнд көөгдҗ көвнә. Дора һазрар хәәлсн цасна усн цәәҗ үзгднә. Көкрҗ одсн теегт цаһан нооста хөд идшлҗ йовна. Теднә ард бураһан бәрсн хөөч үрвәд йовад йовна. Терүнә хаҗуд хойр ик ноха йовна. Шинжлхд, хөд царңд тогтсн уснур өкәҗ йовх бәәдлтә. Теңгрин үүлн салькнд көөгдәд, нарн бултаҗ үзгднә. Хөд зәрмдән көкрҗ үзгдсн һазрур гүүлднә. Болв шин урһҗах көк ноһан одачн ахрхн, тедн хөөнә амнд әрә орҗ таслгдна. Одачн хөд сәәнәр цадх идг һарад уга. Тегәд хөөдт өрүнд, асхнд хот өгнә. Эдн заагт мел эццн, турңха хөд уга. Тедниг салһад үлдәҗ.

I. 1. Эн үгмүд олзлад, зәңгс тогтатн: 

        цасн; нарн; хөд.

II. Грамматическ даалһврмуд.

II.1. Удан эгшгтә үгмүд заатн:

       аав; һууҗмул; модн; шаазһа; эцк.

II.2. Эн зәңгд келлһнә хүвс заатн:

       Үүлн уга теңгрт сәәхн эрвәкәс ниснә. 

II.3. Зәңгиг мөчмүдәрнь йилһтн:

        Ээҗ нанд үлгүрмүд, туульмуд келҗ өгнә.

III. Дора өггдсн үгмүд олзлад, ахр келвр тогтатн:

      тег; ноһан; мал; сәәхн; цецгүд. 

9-дгч класст хальмг келнә шүүврин даалһврмуд 

(өршәңгү җурм) (щадящий режим)
.

10 – вариант

I.  Текст айслулҗ умшад, нер өгтн. 

     Хамгин сән кедм хулдад авч ир гиҗ келәд, байн эврәннь зарцан йовулна. Зарц лавкд ирәд, кедм нанд хулдтн гинә. Хулдач терүнд кедм өгнә.

- Нанд цугтаһаснь сән кедм өг, - гиҗ зарц келнә.

- Нег кедминь идәд хәлә, мини кедмн ямаран айтаһинь медхч.

- Һанцхн кедм идсәр би цуг кедмн ямаранынь яһҗ медхв? – гиҗ зарц келнә. Иигҗ келәд, зарц цуг хулдҗ авсн кедмн болһнас зууһад амсчкад, теднән байнд авч ирнә. Тер кедмсинь үзчкәд, байн зарцан көөһәд йовулчкна. 

I. 1. Эн үгмүд олзлад, зәңгс тогтатн: 

      альмн; заһсн; тег.

II. Грамматическ даалһврмуд.

II.1. Удан эгшгтә үгмүд заатн: 

      Седкл; хаах; альвн; таасна; мис.

II.2. Эн зәңгд келлһнә хүвс заатн:

       Өдрин дуусн цаһан цасн орв.

II.3. Зәңгиг мөчмүдәрнь йилһтн:

       Түрүн болҗ дегтрин саңд би ахтаһан одлав.

III. Дора өггдсн үгмүд олзлад, ахр келвр тогтатн:

      Намр; шар хамтхасн; хур; йиртмҗ; көдлмш икднә.

11 –гч класс       Хальмг литератур

1-гч билет

1. Хальмг литератур. 1957-1962 җилмүдин өвәрц.
2. Көглтин Даван шүлглән
2-гч билет

    1. Хальмг литератур. 1963-1968 җилмүдин өвәрц.

    2. Көглтин Дава “Ухана буцлт” – поэм
3-гч билет

    1. Хальмг литератур. 1970-1980 җилмүдин өвәрц.
    2. Көглтин Дава “Ухана буцлт” – поэм. Төмр шовуна домг

4-гч билет

   1. Көглтин Даван җирһлин болн билгин хаалһ

   2. Көглтин Даван нег шүлгин шалһлт болн чееҗәр келлһн.

5 –гч билет

   1. Җимбин Андрей. Җирһлин болн билгин хаалһ
   2. Бембин Тимофей. “Түүмр” – түүк

6-гч билет

1. Бадмин Алексей. Җирһлин болн билгин хаалһ

2. Бадмин Серәтрин шүлгүдин тускар.

7-гч билет

1. Бадмин Алексей. “Зултрһн – теегин ноһан” романа тускар.
2. Нуура Владимир бичсн нег шүлгин шалһлт болн чееҗәр келлһн.

8-гч билет.

1. Куукан Анатоль. Җирһлин болн билгин хаалһ

2. Бембин Тимофейин “Зая-Пандита”, “Төрскм”, “Эңкр ээҗ, аавм болсн” шүлгүдәс

    негнь шалһх болн чееҗәр келх.

9-гч билет

1. Балакан Алексей. Җирһлин болн билгин хаалһ

2. Бембин Тимофейин шүлгүдин тускар.

10-гч билет

1. Балакан Алексей. “Алтн бумб” – романа тускар
2. Буджала Егор. Шүлгүднь.
11-гч билет

1. Бадмин Серәтр. Җирһлин болн билгин хаалһ

2. Буджала Егор. Нег шүлгин шалһлт болн чееҗәр келлһн.
12-гч билет.

1. Нуура Владимир. Җирһлин болн билгин хаалһ

2. Җимбин Андрей “Темән үүлн” романа тускар.

13-гч билет.

1. Буджала Егор. Җирһлин болн билгин хаалһ.

2. Бадмин Серәтр. Шүлгүднь.

14-гч билет

1. Нуура Владимир. Шүлгүднь.

2. 70-80 –гч җилмүдин түүклән. Шалһлһна болн шинҗллһнә үүдәлт.

15-гч билет

1. Балакан Алексей. “Алтн бумб” – роман. “Дурнас җирһл төрдг” әңгнь

2. “Төмр шовуна домг”. Һол төрнь, учр-утхнь.
16-гч билет

1. Бадмин Алексей. “Зултрһн – теегин ноһан” романа Һол төрнь, учр-утхнь.

2. Бадмин Серәтр. “Зальврлһн” шүлг чееҗәр

17 –гч билет

1. Көглтин Даван шүлгүдин хураңһус. Ахр харвлһн.

2. Амн үгин зөөр. Йөрәлмүд. (чееҗәр).
18-гч билет.

1. 60-90 –гч җилмүдин хальмг литератур. Түрүн болҗ хальмг келәр һарсн 

     романмудын тускар (ахрар).

2. Өдгә цагин шүлгләнә тускар ахрар. Нег шүлг чееҗәр.

19 –гч билет.

1. Хальмг литератур. 60-90 –гч җилмүдин шүлгләнә делгрлт.

2. Җимбин Андрей “Темән үүлн” романа һол төрнь

20-гч билет

1. Өдгә цагин үүдәврмүдин туск ахр харвлһн. 

2. Амн үгин зөөр. Үлгүрмүд (10 үлгүр чееҗәр) 

11-дгч класст хальмг утх-зокъял шүүврин даалһврмуд

(өршәңгү җурм) (щадящий режим)

1-гч билет

1.Көглтин Даван шүлглән.

2. «Хальмг Таңһч» гидг төрәр келвр тогталһн.
11-дгч класст хальмг утх-зокъял шүүврин даалһврмуд

(өршәңгү җурм) (щадящий режим)

2-гч билет

1.Җимбин Андрей. Җирһлин болн билгин хаалһ.

2. «Элст – хотл балһсн» гидг төрәр келвр тогталһн.

11-дгч класст хальмг утх-зокъял шүүврин даалһврмуд

(өршәңгү җурм). (щадящий режим)

3-гч билет

1. Бадмин Серәтрин шүлгүдин тускар. Нег шүлг чееҗәр.

2.«Эңкр һазр-усн» гидг төрәр келвр тогталһн.

11-дгч класст хальмг утх-зокъял шүүврин даалһврмуд

(өршәңгү җурм). (щадящий режим)

4- гч билет

1. Нуура Владимир. Җирһлин болн билгин хаалһ.

2. «Хальмг улсин тууҗас» гидг төрәр келвр тогталһн. 

11-дгч класст хальмг утх-зокъял шүүврин даалһврмуд

(өршәңгү җурм) (щадящий режим)

5-гч билет

1. Буджала Егор. Шүлгүднь.

2. «Хальмг тег хаврт» гидг төрәр келвр тогталһн.

11-дгч класст хальмг утх-зокъял шүүврин даалһврмуд

(өршәңгү җурм). (щадящий режим)

6-гч билет

1. Көглтин Дава «Ухана буцлт» поэм. Төмр шовуна домг.

2. «Нертә җаңһрчнр» гидг төрәр келвр тогталһн.

11-дгч класст хальмг утх-зокъял шүүврин даалһврмуд

(өршәңгү җурм). (щадящий режим)

7-гч билет

1. Буджала Егор. Нег шүлг чееҗәр келлһн.

2. «Җаңһр» - эпос гидг төрәр келвр тогталһн.

11-дгч класст хальмг утх-зокъял шүүврин даалһврмуд

(өршәңгү җурм). (щадящий режим)

8-гч билет

1. Җимбин Андрей. «Темән үүлн» романа һол төрнь.

2. «Номтнр» гидг төрәр келвр тогталһн.

11-дгч класст хальмг утх-зокъял шүүврин даалһврмуд

(өршәңгү җурм) (щадящий режим)

9-гч билет

1. Балакан Алексей. «Алтн бумб» романа тускар.

2. «Цаһан сарин авъясмуд» гидг төрәр келвр тогталһн.

11-дгч класст хальмг утх-зокъял шүүврин даалһврмуд

(өршәңгү җурм). (щадящий режим)

10-гч билет

1. Нуура Владимир. Шүлгүднь.

2. «Мини иньг» гидг төрәр келвр тогталһн.

